
AMANNMAN NAN RÈGLEMAN CHANSELYE A-660—ASOSYASYON PARAN YO 
AK LEKÒL YO   

 
 

I.      Deskripsyon sijè ak objektif kesyon yo pwopoze pou konsidere a. 
 

Règleman Chanselye Chancellor's Regulation (CR) A-660 tabli estrikti administrasyon 
Asosyasyon Paran Parent Association (PA), Asosyasyon Pwofesè-Paran Parent-Teacher 
Association (PTA), ak Konsèy Prezidan Presidents' Council.  Men amannman yo pwopoze yo :  
(1) chanje referans konsènan "PA" pou ranplase l avèk "PA/PTA". (2) chanje referans konsènan 
"PC" pou ranplase l avèk Konsèy Prezidan yo. (3) chanje tout kote yo te endike Biwo pou 
Angajman ak Defans Dwa Fanmi Office for Family Engagement and Advocacy (OFEA)  pou 
mete Divizyon pou Angajman Fanmi ak Kominote Division of Family and Community 
Engagement  (FACE). (4) egzijans pou itilize tèm "jou kalandriye" olye "jou lekòl" pou endike 
moman pou reyinyon nan avi reyinyon yo.  (5) klarifye pwosedi pou remete sou pye yon 
PA/PTA ki sispann fonksyone. (6) espesifye lis rezon ki fè yon PA/PTA sispann egziste pou 
mete sèlman twa senaryo - lè yo pa eli fonksyonè obligatwa yo 30 jen pou pi ta, lè yo pa òganize 
yon eleksyon akselere atan, ak/oswa lè yo pa òganize okenn aktivite pandan de mwa yonn dèyè 
lòt.  (7) direktè a dwe avize FACE si PA/PTA a sispann fonksyone. (8) paran yon elèv ki nan yon 
lekòl prive plen tan alòke l enskri sou rejis yon pwogram Vil la kalifye pou l manm PA/PTA nan 
lekòl pitit li ye a. (9) paran manm yon PTA ka vote pou l tounen yon PA. (10) klarifye 
restriksyon konsènan patisipasyon anplwaye lekòl nan aktivite PA/PTA pou endike ke anplwaye 
lekòl pa ka ofri sèvis yo kòm manm nan komite egzekitif pou chwa kandida/komite eleksyon pou 
PA/PTA nan lekòl kote y ap travay la. (11) mete ajou dispozisyon konsènan konfli enterè aplikab 
pou PA/PTA yo ak Konsèy Prezidan yo.  (12) mete ajou kondisyon konsènan pwosedi pou 
òganize eleksyon PA/PTA pou endike ke PA/PTA a ka mande Konsèy Prezidan apwopriye a 
oswa koòdonatè lekòl la konsèy sou fason pou òganize yon eleksyon. (13) règleman entèn 
PA/PTA a dwe espesifye jan pou òganize yon eleksyon jis san patipri.  (14) yo dwe òganize 
eleksyon PA/PTA yo fè chak ane anvan dènye jou ane lekòl la.  (15) si gen nan yon eleksyon 
PA/PTA anpil kandida pou yon pòs, bilten vòt yo dwe rete nan sal eleksyon an jiskaske reyinyon 
an fini, amwenske règleman entèn PA/PTA endike yon lòt pwosedi.  (16) si gen nan yon 
eleksyon PA/PTA yon sèl kandida pou yon pòs, yon manm dwe fè yon mosyon pou mete yon vòt 
pou eli kandida a ki pa gen lòt opozan, amwenske règleman entèn PA/PTA a endike yon lòt 
pwosedi.  (17) Direktè a oswa moun li deziyen pou sa a dwe siyen Fòm pou sètifikasyon 
eleksyon nan PA/PTA a anvan fen reyinyon pou eleksyon an. (18) y ap bay Konsèy Prezidan 
apwopriye yo nimewo telefòn pèsonèl ak adrès imèl fonksyonè obligatwa PA/PTA yo, amwenske 
fonksyonè sa yo endike nan Fòm pou sètifikasyon eleksyon an ke yo pa vle yo bay enfòmasyon 
yo.  (19) konsèy egzekitif PA/PTA a dwe konsève orijinal Fòm sètifikasyon pou eleksyon siyen 
an, epi yo dwe klase yon kopi fòm lan nan biwo direktè a. (20) direktè a oswa moun li deziyen an 
dwe mete ajou Sistèm Enfòmasyon pou kontakte Lidè Lekòl-Paran sou 5 jou kalandriye depi yo 
fè eleksyon an. (21) konsèy egzektif PA/PTA a dwe avize tout manm yo alekri konsènan tout pòs 

lib sou 5 jou kalandriye, epi li dwe espesifye si l ap mete yon moun nan pòs la swa ak yon manm 
ki te fèt pou ranplase manm lan oswa dapre yon eleksyon akselere. (22) nan règleman an yo site 
bagay obligatwa yo dwe mete nan yon avi PA/PTA pou yon eleksyon akselere. (23) yon paran 
manm ki p ap chèche gen yon pòs nan yon PA/PTA ka prezide yon reyinyon akselere.  (24) yo 
dwe afiche yon lis fonksyonè PA/PTA ki gen nimewo telefòn oswa adrès imèl yo nan lekòl la 
okòmansman ane lekòl la, epi yo de mete l adispozisyon tout manm PA/PTA depi yo mande l. 
(25) si règleman entèn yon PA/PTA gen nenpòt dispozisyon ki pa adapte avèk règleman sa a, yo 
dwe sanse revize dispozisyon règleman sa a, men tout rès dispozisyon règleman entèn PA/PTA a 
ki adapte avèk règleman sa a dwe rete anvigè. (26) direktè a dwe bay konsèy egzekitif PA/PTA a 
15 desanm pou pi ta yon rezime plan sekirite lekòl la, kòd disiplin ak plan prezans elèv lekòl. 
(27) direktè a ap bay konsèy egzekitif PA/PTA a lè l mande l tout enfòmasyon reyèl konsènan 
orè pou tès ak done sou pèfòmans elèv, ansanm ak kopi CR yo. (28) mete nan règleman an yon 
lis kote yo endike sijè yo ka diskite nan reyinyon y ap fè chak trimès ant konsèy egzekitif 
PA/PTA a ak direktè a. (29) konsèy egzektif PA/PTA a responsab pou garanti ke yo itilize 
mwayen ki pou pèmèt yo rive kontakte paran yo pou avize yo osijè reyinyon y ap fè yo. (30) 
konsèy egzekitif PA/PTA a ka chèche èd koòdonatè paran lekòl la ak Konsèy Prezidan 
apwopriye a pou ogmante kantite paran ki vini nan reyinyon yo. (31) moun ki pa manm PA/PTA 
a ka patisipe sèlman nan reyinyon konsèy egzekitif la avèk akò konsèy egzekitif la. (32) nan 
règleman an yo diskite wòl fonksyonè PA/PTA pou chwazi manm Konsèy Edikasyon pou 
kominote Community Education Councils (CEC) yo, Konsèy Vil la pou lekòl segondè Citywide 
Council on High Schools (CCHS) yo ak Konsèy D75 (D75 Council). (33) presize nan règleman 
an ke Konsèy Prezidan yo dwe bay PA/PTA asistans. 
 (34) sipèentandan pou kominote apwopriye a oswa sipèentandan pou lekòl segondè apwopriye a 
oswa moun li deziyen an, gen responsablite mete anplas ak garanti Konsèy Prezidan an toujou 
kontinye fonksyone. (35) modifye egzijans onivo pwosedi pou òganize eleksyon Konsèy 
Prezidan pou endike ke Konsèy Prezidan an ka mande èd sipèentandan apwopriye a oswa moun 
li deziyen an pou òganize yon eleksyon. (36) fonksyonè Konsèy Prezidan yo dwe chita pale avèk 
tout manm yo pou deside yon dat pou yon reyinyon pou eleksyon ki bay moun k ap eli manm 
PA/PTA yo ase opòtinite pou eli fonksyonè yo epi pou deziyen reprezantan Konsèy Prezidan yo. 
(37) si yon Konsèy Prezidan pa òganize eleksyon 30 jen pou pi ta, sipèentandan an ap mande yo 
di l yon dat ak yon lè pou òganize reyinyon anyèl la, epi l ap bay èd nesesè pou eleksyon an fin 
fèt 30 septanm pou pi ta. (38) si règleman entèn yon Konsèy Prezidan gen nenpòt dispozisyon ki 
pa adapte avèk règleman sa a, yo dwe sanse revize dispozisyon règleman sa a, men tout rès 
dispozisyon règleman entèn Konsèy Prezidan an ki adapte avèk règleman sa a dwe rete anvigè. 
(39) mete ajou dispozisyon konsènan aksè Konsèy Prezidan genyen pou jwenn enfòmasyon, pou 
deklare ke sipèentandan an ap, lè yo mande l, bay konsèy egzekitif Konsèy Prezidan an tout 
enfòmasyon reyèl konsènan tès elèv ak done sou pèfòmans elèv, ansanm ak kopi CR yo. (40) 
administrasyon Konsèy Prezidan an responsab pou garanti ke yo itilize mwayen ki pou pèmèt yo 
rive kontakte tout manm yo pou avize yo osijè reyinyon y ap fè yo.  Konsèy Prezidan yo dwe 
òganize fowòm kandida sèlman pou eleksyon manm CEC ak oswa Konsèy Vil pou Edikasyon 
dapre CR D-140, D-150, D-160 ak D-170. (42) sipèentandan an ap ede Konsèy Prezidan yo 
jwenn lokal ak resous yo bezwen pou òganize aktivite yo. (43) ajoute dispozisyon pou konsidere 
wòl Konsèy Prezidan yo pou òganize Fowòm Kandida pou eleksyon manm CEC ak Konsèy Vil 
la pou Edikasyon. (44) yo dwe soumèt ba sipèentandan an bidjè Konsèy Prezidan an pwopoze a 
lè tout manm yo fin apwouve l. (45) PA/PTA yo ak Konsèy Prezidan yo, kòm antite separe, pa ka 
itilize Nimewo pou idantifye anplwaye Employee Identification Number (IEN) Depatman 
Edikasyon Department of Education (DOE). (46) entèdi PA/PTA ak Konsèy Prezidan yo itilize 
kat bankè. (47) mete ajou dispozisyon konsènan vant biyè raf pou aplike l pou Konsèy Prezidan 
yo ak PA/PTA yo. (48) egzije pou Konsèy Prezidan yo planifye avèk sipèentandan an lè y ap 

òganize aktivite pou ranmase lajan. (49) koòdonatè paran yo pa ka gen responsablite kenbe lajan 
PA/PTA yo ranmase. (50) amande dispozisyon konsènan anplwaye estaf pou aplike l sèlman pou 
PA/PTA yo. (51) Konsèy Prezidan yo dwe bay sipèentandan apwopriye a kopi rapò trezorye a.  
(52) direktè a gen responsablite soumèt enfòmasyon finansye PA/PTA a epi fè rapò ba FACE lè l 
mande sa. (53) komite odit Konsèy Prezidan yo dwe bay sipèentandan an rezilta odit la. (54) 
revize dispozisyon konsènan odit yon anplwaye ki p ap travay pou Depatman Edikasyon 
Department of Education (DOE) fè pou endike ke Chanselye a oswa moun li deziyen an ka fè 
odit dosye finansye PA/PTA oswa Konsèy Prezidan.  (55) mete ajou seksyon konsènan mezi yo 
ka pran pou redrese yon sitiyasyon oswa pou pini yon manm pou endike ke yo dwe rapòte ba 
lapolis, ba Komisè espesyal pou Envestigasyon Special Commissioner of Investigation (SCI) pou 
Distri lekòl Vil Nouyòk, ak ba FACE deklarasyon zak kriminèl, move aksyon finansye, ak 
konpòtman menasan.   (56) règleman entèn PA/PTA ak Konsèy Prezidan dwe gen yon pwosedi 
pou revoke fonksyonè pou neglijans. (57) seksyon kote yo egzije PA/PTA ak Konsèy Prezidan 
yo soumèt ba FACE rapò sou sitiyasyon yo pou règleman entèn yo adapte ak règleman sa a ak 
lòt lwa Compliance Status report.  (58) mete ajou seksyon ki gen pou wè ak fason pou rezoud 
konfli ki aplikab pou PA/PTA yo ak Konsèy Prezidan yo pou retire tout referans konsènan 
Komite pou konsidere plent Grievance Review Committee (GRC), epi pou fè pwosesis ranfòse 
pou rezoud konfli onivo entèn.   
 

II.      Enfòmasyon sou kote ou ka jwenn tèks konplè sou kesyon yo pwopoze a. 
 
Ou ka jwenn tèks konplè amannman règleman an, ak règleman an okonplè sou paj prensipal 
sit wèb Komite pou règleman sou Edikasyon Panel for Educational Policy (PEP) :  
http://schools.nyc.gov/AboutUs/leadership/PEP/publicnotice/2011-
12/June2012PEPRegulations 
 
III.      Non, biwo, adrès, imèl ak nimewo telefòn reprezantan distri Vil la, ki gen 

konesans sou kesyon nou gen pou konsidere a, ki ka bay enfòmasyon konsènan 
kesyon an. 

 
Non : Ronald Noble, Jr. 
Biwo : Division of Family and Community Engagement 
Adrès : 49 Chambers Street, Room 503, New York, NY 10007 
Imèl : RegulationA-660@schools.nyc.gov  
Telefòn : 212-346-5201 
 
IV.      Dat, lè ak kote reyinyon PEP a ap fèt pou Komite a vote sou kesyon yo 

pwopoze konsidere a. 
 
26 Jen 2012 a 6è00 p.m. 
Prospect Heights Campus 
883 Classon Ave. 
Brooklyn, NY 11225 
 
 

 


